
PARATHENIE

Republikae Kosovés éshté e vetédijshme se gatishméria dhe géllimiisaj pért'uanétarésuar
né Bashkimin Evropian (BE) nuk éshté vetém njé ¢éshtje politike dhe ekonomike por, mbi
té gjitha, éshté njé géshtje ligjore. Né té vérteté, procesi i pérafrimit té legjislacionit éshté
puna mé e madhe dhe mé gjithépérfshirése né procesin e anétarésimit. Kjo pérfagéson
njé nga kriteret e Kopenhagés pér anétarésim né Bashkimin Evropian: para anétarésimit
Kosova, si ¢do vend tjetér qé aspiron té anétarésohet né BE, do té duhet té pérafrojé
legjislacionin e vet me até té BE-sé. Né kété aspekt, pérparimi i kufizuar né pérafrimin
e legjislacionit do té ¢onte né pérparim té kufizuar drejt integrimit né BE. Pérparimi né
procesin e integrimit né BE varet shumé nga pérparimi i shénuar né procesin e pérafrimit
té legjislacionit.

Qeveria e Republikés sé Kosovés, e vetédijshme pér kété proces shumé té ndérlikuar dhe
sfidues, éshté duke i ndérmarré masat e nevojshme dhe éshté e pérkushtuar qé, hap pas
hapi, té pérafrojé legjislacionin e vet né ményré gé té jeté né pérputhje me até té BE-sé.

Po ashtu, procesi i pérafrimit té legjislacionit kérkon burime njerézore profesionale
me ekspertizé té mjaftueshme si dhe struktura té vendosura miré. Me miratimin dhe
hyrjen né fuqi té Rregullores sé Punés sé Qeverisé sé Republikés sé Kosové nr. 09/2011,
Rregullores nr. 13/2013 pér Shérbimin Ligjor Qeveritar (17/06/2013) dhe t&¢ Udhézimit
Administrativ nr. 03/2013 pér Standardet e Hartimit t& Akteve Normative (17/06/2013),
jané themeluar strukturat dhe se jané vendosur proceset e pérafrimit té legjislacionit.

Zbatimi i kétij procesi béhet jo vetém pér té ndértuar kornizén ligjore t& Kosovés né
pérputhje me kérkesat e saj, por gjithashtu pér té siguruar kushtet administrative dhe té
tjera té nevojshme pér zbatimin efektiv té saj.

Kéto Udhézime Praktike jané hartuar né ményré qé hartuesit e legjislacionit né Kosové,
té cilét e njohin sistemin e brendshém juridik, té pérvetésojné njohuri themelore pér
funksionimin e BE-sé dhe sistemin e saj juridik si dhe té pérvetésojné njohuri pér disa
teknika themelore té pérafrimit té legjislacionit.

Né pérgjithési, pérgjegjésia pér zhvillimin e politikave dhe pérafrimin e legjislacionit i
bie institucioneve pérkatése pérgjegjése pér hartimin e legjislacionit. Institucioni qé e
propozon njé projekt akt normativ duhet té vlerésojé pérputhshmériné e tij me té drejtén
e BE-sé. Pér kété géllim jané paraqitur disa instrumente té pérafrimit té legjislacionit
pér té mbéshtetur pérpjekjet e pérafrimit té institucioneve gjegjése: Deklarata e
pérputhshmérisé (DeP) dhe Tabelat e pérputhshmérisé (TeP) me té drejtén e BE-sé. Mbi
kété bazé, Ministria e Integrimit Evropian léshon Opinion ligjor pér Pérputhshmérisé
(OpP) me té drejtén e BE-sé. Akti normativ, sé bashku me DeP, TeP dhe OpP, i
dérgohet Zyrés Ligjore té Zyrés sé Kryeministrit qé shqyrton pérputhshmériné e aktit
me Kushtetutén dhe rendin juridik, zhvillimin procedural té aktit dhe me standardet e
hartimit té akteve normative.

Komentet dhe sugjerimet pér pérmirésimin e kétyre Udhézimeve Praktike jané té



miréseardhura. Ato mund té paraqiten me shkrim prané Zyrés Ligjore té Zyrés sé
Kryeministrit dhe Departamentit té sé Drejtés sé BE-sé té Ministrisé sé Integrimit
Evropian.

Njé fjalé e urté thoté: “nése déshiron té shkosh larg ecé me té tjerét ndérsa nése déshiron
té ecésh shpejté ecé vetém”. Prandaj ne kemi vendosur gé té ecim bashké me té tjerét drejt
Bashkimit Evropian. Kéto udhézime jané hartuar bashkérisht nga té gjitha ministrité,
jané rishikuar nga disa projekte té financuara nga BE-ja né Kosové me mbéshtetjen
e vazhdueshme e projektit t& GIZ: “Pérkrahja pér Procesin e Integrimin Evropian né
Kosové”, né kuadér té ndihmés afatgjate bilaterale té Republikés Federale té Gjermanisé
pér Kosovén, té cilét i falénderojmé pér mbéshtetjen e tyre.

Me respekt,

Besim M. Kajtazi
Drejtor i Zyrés Ligjore, Zyra e Kryeministrit

Sekretari i Pérgjithshém i Zyrés sé Kryeministrit,

Né mbéshtetje té nenit 33 t¢ Udhézimit Administrativ nr. 03/2013 pér Standardet e Hartimit té
Akteve Normative dhe duke marré parasysh propozimin e Drejtorit té Zyrés Ligjore té Zyrés sé
Kryeministrit dhe Drejtorit t& Departamentit pér té Drejtén e BE-sé t& Ministrisé sé Integrimit
Evropian, pas njé procesi té bashképunimit dhe koordinimit me ministrité e linjés dhe me
pérkrahjen e GIZ (Deutsche Gesellschaft fiir Internationale Zusammenarbeit); Projekti “Support
to the European Integration Process in Kosovo”

Miraton:

UDHEZIME PRAKTIKE PER PERAFRIMIN E LEGJISLACIONIT
TE REPUBLIKES SE KOSOVES ME LEGJISLACIONIN E BASHKIMIT EVROPIAN
(Acquis té BE-sé)

Qéllimi i kétyre Udhézimeve Praktike éshté qé hartuesit e akteve normative (projektligjeve dhe
akteve nénligjore) né Republikén e Kosovés, gé e kané té njohur sistemin e brendshém juridik, té
marrin disa njohuri themelore pér funksionimin e BE-sé dhe sistemit té tij juridik dhe (& njoftohen
me disa teknika themelore té pérputhshmérisé sé legjislacionit me Acquis té BE-sé.

Kéto Udhézime Praktike nuk do té zgjidhin té gjitha sfidat e Kosovés né lidhje me procesin e
pérafrimit ligjor dhe as nuk do t& shpjegojné cdo gjé né lidhje me funksionimin e BE-sé, por do t&
mbéshtesin hartuesit e legjislacionit né Republikén e Kosoviés né procesin e harmonizimit té
legjislacionit t¢ Republikés sé Kosovés me legjislacionin e BE-sé (Acquis té BE-sé).

Zyra Ligjore né kuadér t& Zyrés sé Kryeministrit, né bashképunim me Departamentin pér té
Drejtén e BE-sé sé Ministrisé sé Integrimit Evropian informon, promovon dhe mban trajnime pér
zbatimin e kétyre udhézimeve.

HYRJE

Kéto udhézime tregojné se procesi i pérafrimit té legjislacionit té Republikés sé
Kosovés me legjislacionin e BE-sé (Acquis té BE-s€) éshté vetém njé pjesé e procesit té
hartimit té legjislacionit. Kéto udhézime jané pér hartuesit e projekt akteve normative
(projektligjeve dhe akteve nénligjore) né Republikén e Kosovés, qé e kané té njohur
sistemin e brendshém juridik, né ményré qé té té marrin edhe disa njohuri themelore
pér funksionimin e Bashkimit Evropian (BE) dhe sistemin e tij juridik dhe t&é njoftohen
me disa teknika themelore té pérputhshmérisé sé legjislacionit.

Fillimisht duhet pasur parasysh qé para hartimit té legjislacionit ne duhet té planifikojmé
- kush bén cka dhe kur - dhe pas hartimit éshté i nevojshém zbatimi i duhur.

Prandaj, kéto udhézime jané té ndara né tre kapituj kryesoré: i pari, ¢éshtjet themelore
té drejtés sé BE-s¢, i dyti, ¢éshtjet kyce né procesin e pérafrimit ligjor, dhe i treti, qasja
praktike hap pas hapi pér pérafrimin ligjor.

Kapitulli i paré jep informacion bazé pér funksionimin e BE-sé&, né bazé té Traktatit t&
Lisbonés, dhe rendin ligjor té tij. Njé vémendje e vecanté i kushtohet llojeve té ndryshme
te akteve ligjore qé pérdoren né BE, si dhe praktikés gjyqésore té Gjykatés s¢ Drejtésisé
qé ka ngritur parimet kryesore té drejtés sé BE-s¢. Brenda kétij kapitulli jané paraqitur
edhe institucionet e BE-sé dhe rolii tyre.

Né kapitullin e dyté, pérgendrimi kryesor éshté né procesin e pérputhshmérisé sé
legjislacionit me Acquis té BE-sé. Kétu shpjegohet jo vetém cka &éshté pérafrimi ligjor,
por mbi té gjitha sfidat kryesore: nivelet, metodat e pérdorura si dhe “ato qé duhet dhe
nuk duhet béré” pér hartuesit e legjislacionit né Republikén e Kosovés. Njé pjesé tjetér i
pérkushtohet shpjegimit se ku dhe si té¢ hulumtohet e drejta e BE-sé.

Sé fundi, kapitulli i treté éshté i orientuar né praktiké dhe pérpiqget té udhéheqé hartuesin
hap pas hapi népér procesin e pérafrimit, nga planifikimi dhe hulumtimi i akteve ligjore
té BE-sé e deri né paragqitjen e akteve té harmonizuara juridike né Kuvendin e Republikés
sé Kosovés.



KarituLrr 1: E DrReJTA E BaAsHkiMiT EVROPIAN - CKA DUHET TiE DUk
Nsii HARTUES I LEGJISLACIONIT?

Ky kapitull mbulon vetém ¢éshtjet bazé té drejtés sé BE-sé qé hartuesit e legjislacionit
duhet té kené parasysh gjaté hartimit té legjislacionit vendor. Pér kérkesat e té drejtés
sé BE-sé né sektoré té vecanté, hartuesit e legjislacionit duhet té konsultohen me
legjislacionin e BE-s¢, jurisprudencén e Gjykatés sé Drejtésisé té Bashkimit Evropian
dhe literaturén e nevojshme akademike ose teknike.

E drejta e Bashkimit Evropian ka krijuar njé rend té ri té ndryshém nga e drejta
ndérkombétare dhe rendi i brendshém juridik i Shteteve Anétare. Ndryshe nga e drejta
ndérkombétare, e cila kryesisht rregullon marrédhéniet ndér - shtetérore, ku shtetet jané
subjekte juridike, e drejta e BE-sé pérbéhet nga njé grup i té drejtave dhe detyrimeve qé
zbatohen pér Shtetet Anétare, si dhe personat fizik dhe juridik né ato shtete.

Para hyrjes né fuqi té Traktatit té Lisbonés (2009), ishte e zakonshme té béhet njé dallim
né mes té sé drejtés s¢ Bashkimit Evropian dhe té drejtés sé Komunitetit Evropian.
Dallimi erdhi nga sistemi i tre shtyllave, i cili u shfugizua nga Traktati i Lisbonés. Duhet
té theksohet se para vitit 2009, rendi juridik ka ndryshuar nga njé shtylle né tjetrén, me
dallime t&é médha né mes té shtyllés sé paré t& Komunitetit dhe shtyllés sé dyté dhe té
treté ndér-qeveritare. Té tre shtyllat sé bashku kané pérbéré trupin e sé drejtés sé BE-sé.

Me hyrjen né fuqi té Traktatit té Lisboné&s, ne i referohemi vetém té drejtés sé Bashkimit
Evropian. Megjithaté, aktet e vjetra juridike jané né fuqi deri sa ato té shfuqizohen,
anulohen apo ndryshohen.

1.  E drejta e Komunitetit Evropian dhe e Drejta e Bashkimit Evropian

Né varési té vitit té miratimit, aktet juridike ose dokumentet tjera t&¢ BE-sé¢ mund t&é
pérmbajné referenca pér “té drejtén e Komuniteteve Evropiane”, “té drejtén e Komunitetit
Evropian” apo “té drejtén e Bashkimit Evropian”. Pér té shmangur konfuzionin gjaté

pérdorimit té késaj terminologjie, Eshté jetike qé té jemi té sakté.

Legjislacioni i cili u krijua né kuadrin e Komuniteteve Evropiane (Komunitetit Evropian
té qymyrit dhe celikut, Komunitetit Evropian té Energjisé Atomike dhe Komunitetit
Ekonomik Evropian) ka kohé gé emértohet si “e drejta e Komuniteteve Evropiane”
(referuar né tekstin e métejmeé si: e drejta e KE).

Meé e madhja prej tri shtyllave u riemérua né “Komuniteti Evropian” dhe legjislacioni i
miratuar nga institucionet e KE né kété shtyllé jané referuar si “e drejta e Komunitetit
Evropian”.

Hyrja né fugi e Traktatit t&¢ Mastrihtit né vitin 1993 themeloi Bashkimin Evropian dhe nocionin e
“té drejtés sé Bashkimit Evropian” e cila pérbéhej nga legjislacioni i miratuar nga institucionet
e KE né shtyllén e paré dhe té bashképunimit ndérgeveritar brenda shtyllés sé dyté dhe té treté.



Bashkérisht, ky legjislacion i akumuluar pérbénte thelbin' e Acquis Communautaire
ose, gé nga viti 2009, Acquis té BE-sé. Ai pérbéhet nga normat dhe praktika juridike,
duke pérfshiré legjislacionin primar dhe sekondar, si dhe aktet tjera ligjore, parimet,
marréveshjet, deklaratat, rezolutat, mendimet, objektivat dhe praktikat institucionale
dhe operative (duke pérfshiré praktikén gjyqésore té Gjykatés Evropiane té Drejtésisé)
qé aplikohen ndaj Bashkimit, qofté ligjérisht t& detyrueshme ose jo.?

Céshtja né mes té drejtés sé “Komuniteteve Evropiane”, “Komunitetit Evropian” dhe
“Bashkimit Evropian” nuk &éshté vetém e natyrés gjuhésore. Né té vérteté, né kuptimin
teorik ligjor, dallimi nuk &shté béré né ményré té géndrueshme né mes té nocioneve t&é
“Komunitetit Evropian” dhe “Bashkimit Evropian” para Traktatit t& Lisbonés.

Né té vérteté, Traktati i Bashkimit Evropian nga viti 1992 ka pércaktuar ekzistencén e
Bashkimit Evropian si njé “strukturé ombrell¢” qé mbéshtetet né tre shtylla ku vetém
shtylla e Komuniteteve kishte personalitet juridik dhe shtylla 2 dhe 3 ishin té geverisura
nga format e bashképunimit ndérqgeveritar:

Traktati i Lisbonés® éshté njé marréveshje ndérkombétare e cila i ndryshon dy traktatet
qé formojné bazén kushtetuese té Bashkimit Evropian. Traktati i Lisbonés éshté
nénshkruar nga shtetet anétare t& BE-sé¢ mé 13 dhjetor 2007, dhe ka hyré né fuqi mé 1
dhjetor 2009. Ai ndryshon Traktatin e Mastrihtit (t&€ njohur edhe si Traktati i Bashkimit
Evropian) dhe Traktatin themelues té Komunitetit Evropian (TThKE, i njohur gjithashtu
si Traktati i Romés). Né kété proces, Traktati i Romés u riemérua né Traktatin pér
funksionimin e Bashkimit Evropian (TFBE).

Késhtu, Traktati i Lisbonés i ndryshoi, por nuk zévendésoi dy traktatet themeluese
té mbetura dhe ndryshoi titullin e Traktatit t¢ KE- né “Traktati pér Funksionimin e
Bashkimit Evropian” (né tekstin e métejmé TFBE). Ai mé né fund shfuqizoi strukturén
klasike té tri shtyllave si dhe dallimin né mes drejtés sé KE dhe té drejtés sé BE dhe i dha

! Shih: http:/ /europa.eu/legislation_summaries/ glossary /community_acquis_en.htm. Shih po ashtu:
http:/ /eeas.europa.eu/ delegations/the_former_yugoslav_republic_of_macedonia/documents/more_
info/publications/abc_of_european_Law_sq.pdf.

2 Pérkufizimi i Acquis nga: Zoltan Horvath, Handbook on the European Union, Budapest 2011, p. 226.

®  Traktatii Lisbonés http:/ /smei.mie.gov.al/_downloadFile.php?p=tx7cuja89a7r155617jv.



Bashkimit Evropian personalitet juridik.

Marrédhénia aktuale né mes té Komunitetit Evropian dhe Bashkimit Evropian éshté
vendosur né nenin 1 paragrafi 3 i TBE * dhe éshté themeluar si né vijim:

¢¢ Bashkimi do té bazohet né kété Traktat dhe né Traktatin pér funksionimin
e Bashkimit Evropian (né tekstin e métejmé “Traktatet”). Kéto dy Traktate
do té kené té njéjtén vleré juridike. Bashkimi do té zévendésojé dhe do té
trashégojé Komunitetin Evropian. 99

Duke filluar me Traktatin e Lisbonés, Bashkimi Evropian dhe Komuniteti Evropian
jetojné né si njé organizaté e vetme: Bashkimi Evropian. Personaliteti juridik i BE-sé ka
zévendésuar até té Komunitetit Evropian dhe Bashkimi u bé pasuesi ligjor i Komunitetit.

Me personalitetin juridik té Bashkimit, Traktati i Lisbonés i dha fund ndarjes né mes
té tregtisé s¢ jashtme dhe aktiviteteve ekonomike té ish shtyllés sé paré, shtyllés sé
dyté me bashképunimin né politikén e jashtme dhe té sigurisé dhe shtyllés sé treté me
bashképunimin policor dhe gjyqésor né ¢éshtjet penale. Ai gjithashtu i lejon Bashkimit
té veprojé né skenén ndérkombétare (lidhja e traktateve ndérkombétare, anétarésimi né
njé organizaté ndérkombétare, etj.).

Pas hyrjes né fuqi té Traktatit té Lisbonés, shprehjet “E Drejta e Komunitetit Evropian”
dhe “Acquis Communautaire” pushuan sé ekzistuari dhe shprehja e pérbashkét “E
drejta e BE-s¢” apo “E drejta e Bashkimit Evropian” apo “Acquis i BE-s¢” ose thjesht
“Acquis” duhet té pérdoren.

E drejta e EURATOM ende ekziston, por nuk éshté pérfshiré né kuptimin e té “drejtés sé
BE-s&”, prandaj nuk éshté njé pjesé e kétyre udhézimeve praktike.

*  Versione té konsoliduara té Traktatit t&¢ Bashkimit Europian dhe Traktatit pér Funksionimin e Bashkimit
Europian, Gazeta Zyrtare e Bashkimit Evropian C 83, 30.03.2010.

10



0 Pérmbledhje

#E v EPi

2. Burimet e té Drejtés sé BE-sé

Bashkimi Evropian® éshté njé sistem unik juridik, i cili vepron sé bashku me ligjet e
shteteve anétare té Bashkimit Evropian. E drejta e BE-sé ka efekt té drejtpérdrejté né
sistemet juridike té shteteve anétare té saj, dhe e mbizotéron té drejtén kombétare
né shumé fusha, sidomos né fushat e mbuluara nga Tregu i Vetém. E drejta e BE-sé
zakonisht ndahet né té drejtén primare dhe dytésore té BE-sé.

21. Burimet primare té drejtés sé BE-sé

Ligji primar né sistemin juridik t& BE-sé e ka gradén mé té larté, dhe té gjitha normat
e tjera ligjore jané té bazuara né té. Ai pérbéhet nga traktatet themeluese té BE-sé dhe
traktatet e tjera kryesore, si dhe parimet e pérgjithshme té drejtés sé BE-sé.

2.1.1. Traktatet themeluese té BE-sé dhe traktatet tjera kryesore

Traktatet konsiderohet té jené ligji kushtetues i Bashkimit Evropian. Ato ishin té
lidhur ndérmjet dhe nga qgeverité e té gjitha shteteve anétare té¢ BE-sé duke vepruar
me konsensus. Ato krijuan njé rend juridik té veganté né té cilin Shtetet Anétare kané
kufizuar té drejtat e tyre sovrane, dhe ku subjektet e tyre nuk jané vetém shtetet anétare,

5 15 Pyetje pér Bashkimin Evrogian http:/ /www.integrimi.gov.al/files/ documents_files/13-12-02-03-35-
061199717851-15_pyetje_be.pdf.

